
Inatsisartut Suleriaasianni § 37 naapertorlugu Naalakkersuisunut apeqqut imaattoq matumuuna 

saqqummiuppara:

Naalakkersuisunut apeqqut:

1. Naalakkersuisut pilersaaruteqarpat malittarisassiussallutik, qulakkeerniarlugu, tamatigut 

portørinik/ambulancenik paarsisunik marlunnik pingaartoqartarnissaa, taamaasiornnikkut 

napparsimasut sukkanerpaamik isumannaannerpaamillu napparsimavimmi 

katsorsarasuarneqartarnissaat anguniarlugu? 

(Inatsisartunut ilaasortaq Astrid Fleischer Rex, Demokraatit)

Tunngavilersuut

Piffissaq aalajangiisuulluinnarsinnaasarpoq, innuttaasoq peqqinnissakkut ikorferneqassatillugu. 

Tamanna tunngavigalugu siusinnerusukkut uummatip tillernerinik aallartitsissutit pillugit 

apeqquteqarpunga, maannakkullu eqqartortikkusuppara napparsimavimmi peqqinnissakkut 

upalungaarsimanermi siulliullutik sulissassamik tigusisartut.

Kalaallit Nunaannu ullutsinni ajoraluartumik akulikittaroq ambulancinik ingerlatsisartup 

ataasiinnaap pingaartuusarnera. Taamaasilluni pingaartumik piareersimasumik aggersitsiniarnermi 

piffissaq pingaaruteqarluinnartoq annaaneqartarpoq imaluunniit aamma allani pisortaqarfinni 

ikiortissarsiornermi soorlu politiini qatserisartunilu. 

Ilaannikkut ikiortissat taakkunani pissarsiarineqanngitsoortarput taamaattumik portøri/ambulancinik 

ingerlatsisoq ilaqutaasut akornanni ikiortissarsiortariaqartarpoq.

Tamannarpiarluuna tunngavigalugu isumaqartunga, portørit/ambulancinik ingerlatsisut marluk 

ataatsikkut tamatigut pingaartuusariaqartut, taamaasilluni napparsimasumik peqqinnissaqarfimmut 

anngussinissaq pisariaqarfiani ajornartorsiutinngunngisaannaqqullugu.

Apeqqutit akeqquneqarput ullut sulliviit piffissaritaasut qulit qaangiutsinnagit. 


